INATSISARTUT

Aningaasaqarnermut Naalakkersuisoq

Ulloq:  24. oktober 2018
Joar.:  01.31.06/18-00813

Aningaasaqarnermut Akileraartarnermullu Ataatsimiititaliap marlunngornermi ulloq
16. oktober 2018 aalajangiineranik Naalakkersuisunut ilisimatitsineq.

Kontomi pingaarnermi 89.72.12 Inissialiassat taartissanillu inissialiortiterneq aamma
kontomi pingaarnermi 01.10.15 Inatsisartut ataanni sanaartorneq aserfallatsaa-
liuinerlu pillugit nikititerinissaq - Suliaq nr. 01.31.06/18 — 00813.

Naalakkersuisut inassutigaat,
- kontomi pingaarnermi 89.72.12 Inissialiassat taartissanillu inissialiortiterneq sulias-

saq nutaaq nr. 020.31.049 Qaqortumi Centerip illutaanik iluarsaassineq pilersinne-
gassasoq, aamma

- kontomi pingaarnermi 89.72.12 Inissialiassat taartissanillu inissialiortiterneq sulias-
sami nr. 020.31.049 Qaqortumi Centerip illutaanik iluarsaassineq aningaasaliissutit
17,0 mio. koruuninik amerlineqassasut, aamma

- kontomi pingaarnermi 89.72.12 Inissialiassat taartissanillu inissialiortiterneq sulias-
samut nr. 996.31.043 Nuna tamakkerlugu oqussimasunik iluarsaassineq aningaa-
saliissutit 5,0 mio. koruuninik amerlineqassasut, aamma

- kontomi pingaarnermi 01.10.15 Inatsisartut ataanni sanaartorneq aserfallatsaa-
livinerlu suliassamut nr. 060.10.049 Inatsisartunut inissiisarfiit aningaasaliissutit
3,0 mio. koruuninik amerlineqassasut, aamma

- kontomi pingaarnermi 89.72.12 Inissialiassat taartissanillu inissialiortiterneq
suliassamut nr. 060.31.033 Inissianik ingutserinerit aningaasaliissutit 2018-imi 25,0
mio. koruuninik ikilineqassasut, aamma

- kontomi pingaarnermi 89.72.12 Inissialiassat taartissanillu inissialiortiterneq
suliassamut nr. 100.31.046 Inissianik nutarterineq, Aasiaat aningaasaliissutit 8,7
mio. koruuninik amerlineqassasut, aamma

- kontomi pingaarnermi 89.72.12 Inissialiassat taartissanillu inissialiortiterneq
suliassamut nr. 100.31.036 Inissianik ingutserinerit aningaasaliissutit 2018-imi 8,7

mio. koruuninik ikilisinneqassasut.”

Aningaasaqarnermut Akileraartarnermullu Ataatsimiititaliap oqaaseqaatai

apeqqutaalu:

Aasianni iluarsaanissamik suliaq:

Qinnuteqaammik matuminnga isummerfiginninnissani Aningaasaqarnermut Akileraar-
tarnermullu Ataatsimiititaliap ullog 19. september 2018-imi kinguartippaa, tassungalu ata-
tillugu Aasianni iluarsaanermut suliamut aningaasanik nuussinerup siumoortumik akuersis-
sutigineqarsimannginneranut Naalakkersuisut oqaaseqaateqarnissaannik qinnuiginninnini

sagqummiullugu.

Tamatuma kingorna Naalakkersuisut akissutaat ataatsimiititaliamit tiguneqarpoq tusaa-
tissatullu tiguneqarluni.

Missingersuusiornermut inatsit malillugu siumoortumik aningaasaliissuteqartoqarsimatin-
nagu aningaasartuuteqartoqarsinnaanngilaq. Sanaartugassanut suliani sanaartugassatut sulia-
nut ataasiakkaanut aningaasaliissuteqartoqartarmat ataatsimiititaliap Naalakkersuisunut eq-
qaasitsissutigissavaa. Taamaattumillu suliassaq nutaaq Inatsisartunit imaluunniit Aningaa-
saqarnermut Akileraartarnermullu Ataatsimiititaliamit ilassutitut aningaasaliissutitut akue-
rineqartussaavoq. Tamanna Aasianni iluarsaanissamik suliami pisimanngilaq. Suliaq naam-
massineqareersoq Naalakkersuisunit paasissutissiissutigineqarpoq, tamatumanili paasine-
qarsimalluni tamanna sioqqullugu aningaasat nuunneqarnissaat qinnutigineqarsimanngitsoq.

Aningaasat atorneqareerneranni aningaasaliissuteqarnissamik qinnuteqaatit ataatsimiititalia-
mit nalinginnaasumik suliarineqarneq ajormata ataatsimiititaliamit erseqqissaatigineqassaagq.
Aammalu ilassutitut aningaasaliissuteqarnissamik ginnuteqaatit aningaasat ukiuannut inger-
lasumut atuuttut kisimik ataatsimiititaliamit akuerineqarsinnaapput. Taamaattumillu atuineq
namminermi ataatsimiititaliamit akuerineqarsinnaanngilaq. Naatsorsuusiornerli paasinar-
tooqqullugu aningaasat atorneqarsimasut naatsorsuutitigut eqqortumik suliarineqartaria-
qarnerat ataatsimiititaliamit paasilluarneqgarsinnaavoq. Taamaattumillu aningaasat suliassap
nutaap Naalakkersuisut inassuteqaatiminni allassimasaata ataani naatsorsuutinut ilanngun-
neqarsinnaanerat ataatsimiititaliamit ilalerneqarsinnaavoq. Ataatsimiititaliamit erseqgissar-
neqassaaq pisoq ataasiartumik pimmat aammalu suliap naatsorsuutitigut eqqortumik pine-
qarnissaannik kissaatip akuerineqarnera missingersuusiornermut inatsimmi aalajangersakkat
malinneqannginnissaannik maligassiuinngimmat.

Aningaasaqarnermut AKileraartarnermullu Ataatsimiititaliap aalajangiinera
Siuliani allassimasutut oqaaseqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuersissutigineqarput.

Inussiarnersumik inuulluaqqusillunga

Sara Olsvig
Aningaasaqarnermut Akileraartarnermullu Ataatsimiititaliap siulittaasuata tullia

